
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধুলিরাশি।
১০৩






“অসার মানব ভরে, নমিয়া জগত’পরে,
“মহাত্রাণ করেছ সাধন।

“সকলি সমাপ্ত এবে, রণজয়ী মোরা সবে,
“ধন্য, ধন্য, পাপীর রতন॥”


যীশুর শোনিতস্রোতে, কত লোক প্রক্ষালিতে,
পাপজীর্ণ মলিন বসন।

আসিছে আহত শত, স্নেহ উৎস অবারিত,
অবারিত পিতার ভবন॥


জিনিয়া রবির করে, উজল বসন পরে,
নমিতেছে পিতার চরণে।

মুছায়ে নয়নজল, হৃদয়ে নূতন বল,
দিতেছেন পিতা সযতনে॥


গাহিতে গাহিতে গান, ঝঙ্কারি বীণায় তান,
কত দূত আসিছে নামিয়ে।

যীশুর আদেশমতে, উজল তারকাপথে,
কত প্রাণ যাইছে লইয়ে॥

